
Gbɛŋmɛɛ wolo: Kɛji oyahɔɔɔ sane nɛɛ oyɛ hegbɛ akɛ obaakɔpi loo 
obaasha sane nɛɛ mfoniri loo obaapirinti shi kaahɔɔ.

Ŋwɛi, Nyɔŋmɔ maŋ fɛfɛo

Sane ni jɛ Nyɔŋmɔ wiemɔ mli, Ŋmalɛ Krɔŋkrɔŋ lɛ

ni anaa yɛ

Yohane 14; 2 Korintobii 5; 
Kojiemɔ wolo 4, 21, 22

“Owiemɔi lɛ haa kane.” 
Lala 119:130

Be ni Yesu hi shikpɔŋ nɔ lɛ egba ekaselɔi lɛ ŋwɛi he 
sane. Etsɛ jɛi akɛ “Etsɛwe,” ni ekɛɛ shiai pii yɛ jɛi. 
We nɛɛ ji shia agbo fɛfɛo ko. 
Ŋwɛi da ni eyɛ fɛfɛo 
fe shikpɔŋ nɛɛ 
nɔ shiai fɛɛ.

Yesu kɛɛ, “Miya miyasaa gbɛhe mato nyɛ. Ni mikɛ 
misaa migbe naa, maba ekoŋŋ ni maŋɔ nyɛ kɛya.” 
Yesu tee ŋwɛi ni ete shi kɛjɛ gbohiiajeŋ lɛ. Be ko be mli 
ni ekaselɔi lɛ kwɛ lɛ, awo Yesu kɛtee ŋwɛi kɛtee atatu lɛ 
mli ni amɛnaaa 
lɛ dɔŋŋ.

Ŋwɛi, Nyɔŋmɔ maŋ fɛfɛo

Mɔ ni ŋma Edward Hughes
Mɔ ni fee nɔkwɛmɔnii Lazarus

Mɔ ni tsɔɔ shishi ji Yvonne A. A. Ollennu
ni aŋɔ Sarah S.

GaNyɔŋmɔ le akɛ wɔfee nibii fɔji ni 
etsɛɔ lɛ esha lɛ. Esha he nyɔmowoo gbele ni.

Nyɔŋmɔ sumɔɔ wɔ jogbaŋŋ hewɔ etsu ebi Yesu 
ni ebagbo yɛ wɔhe eshai ahewɔ. Yesu te shi kɛjɛ 

gbohiiajeŋ ni eku esɛɛ kɛtee ŋwɛi!  Agbɛnɛ Nyɔŋmɔ 
kɛ wɔhe eshai baafa wɔ. 

Kɛji otaoɔ ni okpale ohe kɛje ohe eshai amli, kɛɛmɔ enɛ: 
O Nyɔŋmɔ, Miheɔ miyeɔ akɛ Yesu gbo ha mi ni ete shi ni 
ehiɛ ka ekoŋŋ. Ofainɛ ba mi wala mli ni okɛ mihe eshai 

afa mi koni mana wala hee agbɛnɛ ni mikɛ bo ahi shi 
kɛyashi naanɔ. Wa mi ni mahi shi akɛ obi. 

Amɛn. Yohane 3:16

Kanemɔ Ŋmalɛ Krɔŋkrɔŋ ni okɛ Nyɔŋmɔ 
agba sane daa gbi! 1



Kpojiemɔ Wolo, naagbee wolo ni yɔɔ Ŋmalɛ Krɔŋkrɔŋ 
mli tsɔɔ wɔ bɔ ni ŋwɛi yɔɔ. Naakpɛɛ sane kome ji akɛ 
ŋwɛi ji Nyɔŋmɔ shia. Nyɔŋmɔ yɛ he fɛɛ he shi emaŋtsɛ 
sɛi yɛ ŋwɛi.

Naa wiemɔi komɛi ni jɛ lala eko ni 
amɛlaa mli: OSA EJAAKƐ OKPƆ 
WƆ KƐ OLA KƐBA NYƆŊMƆ 
ŊƆƆ KƐJƐ AKUTSO FƐƐ 
AKUTSO KƐ MAŊ FƐƐ KO MLI 
NI OFEE WƆ MAŊTSƐMƐI KƐ 
OSƆFOI OHA 
NYƆŊMƆ. 
(Kpo. 5:9) 

Aŋaaa agboi ni akɛ jwetri ni jara wa emamɔi nɛɛ. Baaho 
wɔyakwɛ jɛi ...WOW! ŋwɛi mli yɛ fɛo. Akɛ shika tsuru 
emamɔ maji lɛ tamɔ glase. Sitiiti lɛ fɛɛ akɛ shika tsuru ni 
efee.

Faa fɛfɛo ni hiɛ tse ni ji wala nu lɛ miho kɛjɛ Nyɔŋmɔ 
maŋtsɛsɛi lɛ mli. Yɛ faa toi obaana ekpakpa kɛ efɔŋlee 
tso lɛ (walatso lɛ), klɛŋklɛŋ tso ni ana yɛ Eden trom lɛ 
mli. Tso nɛɛ tso srɔto ko ni. Ewoɔ yibii srɔtoi nyɔŋma kɛ 
enyɔ, nyɔɔŋ fɛɛ nyɔɔŋ kɛ eyibii. Ni walatso lɛ bai lɛ akɛ 
tsaa maji.

Hulu loo nyɔŋtsere he hiaaa yɛ ŋwɛi. Nyɔŋmɔ anunyam 
yiɔ jɛi tɔ ni ehaa kane. Jenamɔ bɛ jɛi.

Gbele hu bɛ jɛi. Nyɔŋmɔ bii hiɔ shi kɛyaa naanɔ. 
Awereho bɛ, yaafo bɛ ni piŋmɔ hu bɛ. Hela bɛ, 
yelikɛnumɔ bɛ ni yarafeemɔ hu bɛ jɛi.  
Mɔ fɛɛ mɔ ni yɔɔ 
ŋwɛi yɛ miishɛɛ 
kɛya naanɔ.

Yaafo bɛ ŋwɛi yɛ 
Nyɔŋmɔ ŋɔɔ. Bei komɛi 
Nyɔŋmɔ bii lɛ foɔ yɛ 
jeŋshihilɛ nɔnai ahewɔ. 
Nyɔŋmɔ tsumɔɔ oyaafo 
fɛɛ yɛ ŋwɛi.

Be mli ni wɔkwɛɔ jɛi wɔyɔse akɛ wɔnaa nibii komɛi yɛ 
ŋwɛi. Wɔnuuu mlifu wiemɔ ko. Mɔ ko enɔɔɔ loo efeee 
ŋkomefa. Aŋamɔko shinai 
ejaakɛ julɔi bɛ jɛi. 
Apasafolɔi, 
gbɔmɔgbelɔi, 
ashwaifeelɔi 
kɛ mɛi fɔji 
bɛ ŋwɛi.  
Esha henɔ 
ko bɛ jɛi.

Kooloi po ni yɔɔ jɛi yɛ srɔto. Amɛ fɛɛ nanemɛi ji amɛ. 
Osɔi kɛ toi kpeɔ jwɛi yɛ he kome. Jatai ni he wa po miye 
jwɛi tamɔ tsinanuu. YEHOWA kɛɛ. “Amɛpilaŋ loo 
amɛfiteŋ yɛ mimumɔ gɔŋ nɛɛ nɔ.”

Naagbee woji ni yɔɔ Ŋmalɛ Krɔŋkrɔŋ mli susuɔ ŋwɛi 
tamɔ “Yerusalɛm Hee Lɛ”. Eda gbo diɛŋtsɛ kɛ ehe 
gbogboi ni kwɔlɔ. Akɛ ojwara tɛi ni kpɛlɛɔ ni hiɛ sui 
srɔtoi etswa gbogbo lɛ he fɛɛ kɛmɔ shi. Akɛ jwetri ni 

jara wa ema agbo fɛɛ agbo!

Kɛjɛ nakai bei lɛ, Kristofoi kaiɔ Yesu shiwoo akɛ ebabaa 
ekoŋŋ ni ebaŋɔ amɛ. Yesu kɛɛ ebaku esɛɛ trukaa, be ni 
wɔhiɛ kaa nɔ. Ni kristofoi ni miigbo dani
ebaaba? Ŋmalɛ Krɔŋkrɔŋ kɛɔ wɔ
akɛ amɛyaa Yesu ŋɔɔ yɛ ŋwɛi.
Kɛji mumɔ je gbɔmɔtso lɛ
mli pɛ, etee Yehoawa ŋɔɔ.

Yɛ YEHOWA 
HIɛ

Bɔfoi kɛ ŋwɛi bii ni yɔɔ jɛi jaa 
lɛ yɛ ŋwɛi. Nakai nɔŋŋ mɛi ni 
egboi ni amɛtee ŋwɛi lɛ hu feɔ. 
Amɛlaa kɛjieɔ Nyɔŋmɔ yi.

“Ni mumɔ lɛ kɛ Ayɛmfro lɛ kɛɔ akɛ, ‘Ba!’ Ni mɔ ni 
nuɔ lɛ ekɛɛ akɛ ‘Ba!’ Ni mɔ ni kumai yeɔ lɛ lɛ eba. 

Ni mɔ ni sumɔɔ lɛ ebahe wala nu lɛ yaka.” 

Naagbee wiemɔi yɛ ŋwɛi he ni yɔɔ Ŋmale 
Krɔŋkrɔŋ ha wɔ shɛɛ akɛ atsɛ wɔ.

Yɛ ŋwɛi ayɛ Wala Wolo. Aŋmala 
gbɛi yɛ mli. Ani ole mɛi ni gbɛii 
yɔɔ mli? Mɛi fɛɛ ni heɔ Yesu 
eyeɔ. 

Ani ogbɛi yɛ mli?

Nɔ ni fe fɛɛ, ŋwɛi yɛ kɛha oblahii kɛ 
oblayei (kɛ onukpai hu) ni amɛhe Yesu 
Kristo nɔ amɛye akɛ amɛyiwalaherelɔ 
ni amɛshe lɛ gbeyei akɛ amɛYehowa.

